გ ა ნ ა ც ხ ა დ ი 
2023-2024 წლის საუკეთესო პრაქტიკის პროგრამაში მონაწილეობაზე
ხელვაჩაურის მუნიციპალიტეტი

1. პრაქტიკის/ინიციატივის სათაური: 
· „ინკლუზიური განათლება, მიღწევები და გამოწვევები ხელვაჩაურის მუნიციპალიტეტში.“

2. თემატიკა:
· სკოლამდელი აღზრდა, სკოლისგარეშე განათლება და ზრდასრულთა განათლების მუნიციპალური პროგრამები

3. პრაქტიკის/ინიციატივის ავტორი/ინიციატორი: 
· ხელვაჩაურის მუნიციპალიტეტი. 
4. მუნიციპალიტეტის ზოგადი მონაცემები: 
· ხელვაჩაურის მუნიციპალიტეტი მდებარეობს საქართველოს უკიდურეს სამხრეთ-დასავლეთ ნაწილში. ეს ტერიტორია ოდითგანვე იწვევდა დიდ ინტერესს, როგორც საქართველოში, ისე მის საზღვრებს გარეთ, თავისი ისტორიული წარსულით, კულტურული მემკვიდრეობის ძეგლებით, ადგილობრივი მოსახლეობის სტუმართმოყვარეობით, არაჩვეულებრივი კლიმატური პირობებითა და უნიკალური ლანდშაფტებით. 
· 2011 წელს მუნიციპალიტეტის ტერიტორია მნიშვნელოვნად შემცირდა ქალაქ ბათუმის საზღვრების გაფართოების გამო. საქართველოს მთავრობის 2010 წლის 14 აპრილის N24 განკარგულების თანახმად, ბათუმს გადაეცა ხელვაჩაურის მუნიციპალიტეტის ათამდე სოფელი, დაბა მახინჯაური და მუნიციპალიტეტის ადმინისტრაციული ცენტრი - დაბა ხელვაჩაური. ამიტომ მუნიციპალიტეტის მმართველობა ქალაქ ბათუმშია განთავსებული (ბათუმი, დიდაჭარის N23). ხელვაჩაურის მუნიციპალიტეტი მოიცავს 11 ტერიტორიული ერთეულს, რომელშიც შედის 64 სოფელი. მათგან 10 სოფელი მაღალმთიანი დასახლების სტატუსს ატარებს. 
· 2014 წლის მოსახლეობის აღწერის თანახმად, მუნიციპალიტეტის მოსახლეობა 51,189 ადამიანს შეადგენდა. მათგან 25,612 (50.03%) კაცი და 25,577 (49.97%) ქალი იყო. საქსტატის მონაცემებით, მუნიციპალიტეტის მოსახლეობის დინამიკა პოზიტიურია. 2015 წლიდან 2021 წლამდე, მუნიციპალტიეტის მოსახლეობა გაიზარდა 1,600 მოსახლით, 51.1-დან 52.7 ათასამდე. ეს მაჩვენებელი შენარჩუნდა 2022 წელს, ხოლო 2023 წელს კვლავ გაიზარდა  0.2 პუნქტით. ხულოს მუნიციპალიტეტთან ერთად, ხელვაჩაურის მუნიციპალიტეტი ერთადერთია აჭარის არ-ის სასოფლო ტიპის მუნიციპალიტეტებს შორის, რომელშიც 2015 წლიდან მოსახლეობის მეტ-ნაკლებად სტაბილური ზრდა ფიქსირდება. მიგრაციული პროცესი უკავშირდება ზემო აჭარის მუნიციპალიტეტებიდან მოსახლეობის დინებას ხელვაჩაურში, ბათუმთან ახლოს მდებარეობის გამო.
· ხელვაჩაურის მუნიციპალიტეტში ადგილობრივი ეკონომიკის ძირითადი დარგებია მშენებლობა, სოფლის მეურნეობა, ვაჭრობა, დასასვენებელი და რეკრეაციული მომსახურეობა. ეკონომიკური პარამეტრების ანალიზისას  იკვეთება, რომ ხელვაჩაურის მუნიციპალიტეტის ეკონომიკა სწრაფი ტემპით ვითარდება და ზრდის ტენდენცია ახასიათებს. მუნიციპალიტეტში უმჯობესდება საინვესტიციო გარემო. კერძოდ, 2010 წლიდან 2022 წლამდე პერიოდში, 1000 მოსახლეზე რეგისტრირებული ბიზნეს სუბიექტების რაოდენობა გაიზარდა 211%-ით, 69.1 ერთეულიდან 215-მდე.
· მუნიციპალიტეტეში ტურიზმის სფერო განსაკუთრებით ბოლო წლებში (პანდემიის შემდგომ) სწრაფი ტემპით ვითარდება. ხელვაჩაურის მუნიციპალიტეტი ფლობს უნიკალურ კურორტებს შავ ზღვაზე - მახინჯაური, სარფი, გონიო. ბოლო წლებში მუნიციპალიტეტის სხვადასხვა სოფელში (სარფი, გონიო, კირნათი) იზრდება სასტუმროებისა და საოჯახო სასტუმროების რაოდენობა, რომელიც ძირითადად ზაფხულის ტურისტულ სეზონზეა დატვირთული.  

5. მუნიციპალიტეტის მახასიათებლები: 

· შიდა ფაქტორები - ხელვაჩაურის მუნიციპალიტეტის მერიის შიდა სტრუქტურა წარმოდგენილია საჯარო მოხელეების მაღალი კვალიფიკაციით, რაც საშუალებას იძლევა გადაწყვეტილების მიღების პროცესში გათვალისწინებული იქნას გენდერული ბალანსი. ბიუჯეტში შესატანი ცვლილებების განხილვა და არსებული ჭარბი შემოსავლის მიზნობრიობა სრულად ემსახურება ადგილობრივი მოსახლეობის საჭიროებებს, რაც უზრუნველყოფს სოფლებში ეკონომიკურ სიძლიერეს. 

· გარე ფაქტორები - მეწყრული პროცესები და ბიუჯეტის სხვა მიმართულებით დაგეგმვა.


6. პრაქტიკის/ინიციატივის მოკლე აღწერა: 
· გამოწვევა - სტატისტიკური მონაცემებით მიგრაციიდან გამომდინარე ბოლო პერიოდში მოსახლეობა ხელვაჩაურის მუნიციპალიტეტში მზარდი გახდა, შესაბამისად იმატა მომართვიანობამ ინკლუზიური განათლების ხელმისაწვდომობაზე, როგორც სკოლამდელი აღზრდის დაწესებულებებში ასევე საჯარო სკოლებში. აღნიშნული გარემოების გათვალისწინებით მიზანშეწონილი გახდა დაგვეგეგმა დარგში მომუშავე პირებისათვის ფორუმი, სადაც დარგში მომუშავე პირები იქნებოდნენ ფართო მასშტაბით წარმოდგენილი. ფორუმი მიზნად ისახავდა ადამიანის დაბადებიდან მის განვითარების ეტაპზე სად რომელ საჯარო თუ კერძო სივრცეში შეეძლო მიეღო საქართველოს კონსტიტუციით გათვალისწინებული უფლებაზე წვდომა, კერძოდ ხელმისაწვდომი განათლება და ჯანმთელობის დაცვა. შესაბამისად ფორუმში ჩართული იყო სკოლამდელი, საშუალო, პროფესიული და უმაღლესი განათლების პროგრამები,  ასევე მუნიციპალური და სახელმწიფო სოციალური პროგრამები.
· წარსული გამოცდილება - მუნიციპალიტეტის მერიის განათლების სამსახურის მიერ არაერთი მნიშვნელოვანი პროექტი ხორციელდება, რომელიც მიზნად ისახავს სხვადასხვა სეგმენტის თუ ადამიანური რესურსის ჩართულობას. პროექტის ფარგლებში გათვალისწინებული იქნა მომუშავე პირების, კერძოდ სკოლამდელი დაწესებულების, საჯარო სკოლების, ადგილობრივი თვითმმართველობის გადაწყვეტილების მიმღები პირების, შშმ პირების მშობლების, ინკლუზიური განათლების მიმართულებით არასამთავრობო  ორგანიზაციების დიდი ინტერესი;
· პასუხი არსებულ გამოწვევაზე - ფორუმი საკმაოდ აქტუალური იყო დამსწრე საზოგადოებისათვის, რომლის შედეგიც არის ის, რომ  ხელვაჩაურის მუნიციპალიტეტში შშმ პირთა დღის ცენტრის საჭიროება განიხილება.


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი - ხელვაჩაურის მუნიციპალიტეტის მასშტაბით სკოლამდელი აღზრდის დაწესებულებებში, საჯარო სკოლებში სსმ და შშმ პირებზე მომუშავე პირთათვის ცნობიერების ამაღლება, არსებული პრობლემების განხილვა და სამომავლო გეგმების დასახვა;
· აქტივობათა გეგმა/გრაფიკი
	აქტივობის დასახელება
	განხორციელების თვე
	აქტივობის  აღწერა

	ხელვაჩაურის მუნიციპალიტეტის საგანმანათლებლო პროგრამაში პროექტის გათვალისწინება.
	2023 წლის დეკემბერი
	საკითხის მომზადება და საკრებულოს დარგობრივ კომისიაზე განხილვა.

	საკანონმდებლო დონეზე საკითხის აქტუალობის განხილვა და ონლაინ დებატების წარმართვა
	2024 წლის
15-20 იანვარი
	„ადრეული და სკოლამდელი აღზრდისა და განათლების შესახებ“ საქართველოს კანონისა და სახელმწიფო სტანდარტების მიხედვით, სკოლამდელი საგანმანათლებლო დაწესებულების ვალდებულებაა უზრუნველყოს უკლებლივ ყველა ბავშვის ჩართულობა და მონაწილეობა ბაღში მიმდინარე მრავალფეროვან პროცესებში, და ამ გზით უზრუნველყოს თითოეული მათგანის ჰოლისტური განვითარება.
ონლაინ შეხვედრა ჩატარდა საქართველოს განათლებისა და მეცნიერების სამინისტროს ინკლუზიური განვითარების სამმართველოს უფროსთან, პროფესიულ კოლეჯ ,,ბლექსისთან“, ბსუ განათლების ფაკულტეტთან, აჭარის განათლების სამინისტროსთან.

	მუნიციპალიტეტის მასშტაბით სსმ და შშმ პირთა რაოდენობის შესახებ ინფორმაციის მოძიება, ასევე მასში დასაქმებული პირების შესახებ ინფორმაცია
	2024 წლის
20-30 იანვარი
	მიმართვის წერილი, მუნიციპალიტეტის საბავშვო ბაღების გაერთიანებაზე, რესურსცენტრზე.

	ოფიციალური მოწვევის წერილების გაგზავნა და მათზე დასტური.
	2024 წლის
1-15 თებერვალი
	წერილები დაიგზავნა ორგანიზაციებთან, რომლებიც სსმ და შშმ პირების პროგრამებზე არის პასუხისმგებელი საქართველოს მასშტაბით.

	ფორუმის ფარგლებში საჭირო საქონელსა და მომსახურებაზე ხელშეკრულების მომზადება
	2024 წლის
15-20 თებერვალი
	ხელშეკრულება საპრეზენტაციო ფართის გამოყოფაზე 200 ადამიანზე, სერთიფიკატების დამზადება დარგში დასაქმებული პირებისათვის,  (160 ადამიანი).

	დღის წესრიგის მომზადება, საბოლოო თარიღის დაზუსტება, მონაწილე პირების მოწვევა
	2024 წლის
15-23 თებერვალი
	ფორმზე ჩართული ადამიანებისათვის (სულ 200 ადამიანი) ინფორმაციის გაცნობა და მოწვევა, პრეზენტატორებისათვის დღის წესრიგის მიწოდება.

	ღონისძიების ამსახველი ფოტო მასალის გავრცელება სოციალურ ქსელში, მადლობის წერილების გაგზავნა პრეზენტატორებისათვის.
	2024 წლის
24-28 თებერვალი
	პერსონალური მონაცემების შესახებ კანონის გათვალისწინებით ფოტო მასალის გამოქვეყნება.





· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი 
თან ერთვის ფაილს.
ინფორმაცია მოქალაქეების, სხვადასხვა ორგანიზაციებისა და ინსტიტუციების   თან ერთვის ფაილს.
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - ხელვაჩაურის მუნიციპალიტეტის მერიის განათლების და კულტურის სამსახური, საბავშვო ბაღების გაერთიანება, ადგილობრივი რესურსცენტრი, საქართველოს და აჭარის განათლების სამინისტროს წარმომადგენელი, კოლეჯი ბლექსის წარმომადგენელი, ბათუმის შ.რუსთაველის სახელობის უნივერსიტეტის წარმომადგენელი;
ბ) ფინანსური - ხელვაჩაურის მუნიციპალიტეტის ბიუჯეტი;
გ) გამოყენებული მატერიალურ-ტექნიკური რესურსი - მუნიციპალიტეტის კომპიუტერული ტექნიკა, ასევე დაქირავებული დარბაზის აღჭურვილობა, პროექტორი და მონიტორი;
· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა
პროექტის განხორციელებას, კერძოდ ფორუმის ჩატარებისათვის აუცილებელია, მონაწილე ოფიციალური პირების, პრეზენტატორების და მონაწილეებისათვის სასურველი თარიღის ჩანიშვნა. ჩვენს შემთხვევაში ჩაინიშნა არასამუშაო დღე, რამაც ყველა მხარის ჩართულობა უზრუნველყო.
· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე
 საქართველოს განათლებისა და მეცნიერების სამინისტროს ინკლუზიური განვითარების სამმართველო, ბათუმში არსებული კოლეჯი ,,ბლექსი“, ბათუმის შ.რუსთაველის სახელმწიფო უნივერსიტეტის განათლების ფაკულტეტი, სსმ და შშმ პირთა უფლებების დაცვაზე მომუშავე არასამთავრობო ორგანიზაციები, რომლებმაც დაგეგმარების პროცესში აქტიური მონაწილეობა მიიღეს.
· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის
ფორუმზე გადაწყვეტილების მიმღები პირების დასწრებამ კიდევ ერთხელ გამოკვეთა ის ფაქტი, რომ მნიშვნელოვანია სსმ და შშმ პირებისათვის სკოლამდელი, საშუალო, პროფესიული და უმაღლესი განათლების შეთავაზება. 

8. მიღწეული შედეგი და დადებითი გავლენა: 
· უწყებათაშორისი ურთიერთთანამშრომლობა, საქართველოს მასშტაბით არსებული პროგრამების შესახებ ინფორმაციის გავრცელება, რომელიც მნიშნელოვანია იცოდეს სსმ და შშმ პირებზე მომუშავე პერსონალმა, მშობელმა. ფორუმის შემდგომ ხელვაჩაურის მუნიციპალიტეტში შშმ პირთა დღის ცენტრის საჭიროება განიხილება.

9. მიღებული გამოცდილება და გაკეთებული დასკვნები:
· [bookmark: _GoBack]წარმატების განმსაზღვრელი ფაქტორები მონაწილე პირთა შეფასებები ფორუმის დასრულების შემდგომ, რომელიც საუბარში გამოიხატებოდა, ასევე კონტაქტების გაცვლა, რაც უზრუნველყოფს პირდაპირ კავშირს დროის ეფექტურად გამოყენების მიზნით;
· ინფორმაცია პრატიკის/ინიციატივის მდგრადობის შესახებ 
ხელვაჩაურის მუნიციპალიტეტის განათლების და ჯანმთელობის დაცვის პროგრამებში განხორციელდა ცვლილებები, რამაც უზრუნველყო უფრო მეტი ხელმისაწვდომობა, შეიქმნა დაინერგა ორი ახალი პროგრამა (შშმ პირთა საკურორტო მომსახურება და შინმოვლის პროგრამა, სტუდენტურ პროგრამას კი შშმ პირთათვის სწავლის ტრანსპორტირების უზრუნველყოფა დაემატა.
ფორუმის შემდგომ მასში მონაწილე პირებისათვის გამარტივდა გზა თუ სად უნდა განხორციელდეს სსმ და შშმ პირების მშობლები გადამისამართებული უფასო განათლების და ჯანმთელობის დაცვის პროგრამების მისაღებად.
ფორუმი 2024 წელს ატარებდა ერთჯერად ხასიათს, თუმცა არსებული კონტაქტებით, გარემო ფაქტორების გათვალისწინებით დაიგეგმა სხვადასხვა მნიშვნელოვანი აქტივობები, რომელიც ასახულია 2025 წლის ხელვაჩაურის მუნიციპალიტეტის ბიუჯეტში.

10. საკრებულოს როლი:
· მუნიციპალიტეტში საკრებულოს და დარგობრივი კომისიების ჩართულობა არის მაღალი, რაც განხილობებულია პროექტის დაფინანსების მხარდაჭერაში, ადგილობრივი ბიუჯეტის განხილვის დროს.

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
2025 წელს განსახორციელებელ პროგრამებში სსმ და შშმ პირთა აქტიური მხარდაჭერა. კერძოდ კულტურულ ღონისძიებებში ჩართულობის, დარგში მომუშავე პირების გადამზადების, საშუალო განათლების მხრივ ახალი ბუკლეტის დაბეჭდვა, სადაც წარმოდგენილი იქნება ზემოთ აღნიშნული პირების შემოქმედება და ა.შ.
12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: ქეთევან დევაძე, ხელვაჩაურის მერიის განათლების და კულტურის სამსახურის ხელმძღვანელი. E-mail: ketevandevadze86@gmail.com ტელ: 599359191 
· პროექტის საკონტაქტო პირების მონაცემები: 
თამარ ჟღენტი - საქართველოს განათლების, მეცნიერების და ახალგაზრდობის სამინისტროს საერთაშორისო ურთიერთობებისა და სტრატეგიული განვითარების დეპარტამენტის ინკლუზიური განვითარების სამმართველოს უფროსი. ელ. ფოსტა t_zhghenti@mes.gov.ge ტელ: 577175572.
ნათია თოიძე - პროფესიული კოლეჯი ,,ბლექსი“, პროგრამების მართვა, მეილი: info@blacksea.edu.ge ტელ: 599135714.
13. თანდართული დოკუმენტების/მასალების სია 
ა) წერილი მუნიციპალიტეტის სკოლამდელი აღზრდის დაწესებულებებისა და საჯარო სკოლებში სსმ და შშმ პირების სტატისტიკის შესახებ - 2 ფაილი;
ბ) ოფიციალური მოწვევა - 4 ფაილი;
გ) პროექტის განსახორციელდებლად გაფორმებული ხელშეკრულებები - 2 ფაილი;
დ) დღის წესრიგი - 1 ფაილი.
ე) ფორუმის დღის წესრიგის პრეზენტაცია - 1 ფაილი.
დ) ფორუმის ფოტო მასალა - 4 ფაილი, ლინკი www.khelvachauri.gov.ge ხელვაჩაურის მუნიციპალიტეტის fb.გვერდი.


განაცხადის მიღების ვადაა 2024 წლის 1 ოქტომბერი - 20 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა: განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 595 577734  nzurabishvili@nala.ge 
